
Astelehenean, 2006ko maiatzaren 29an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

TOKI ADMINISTRAZIOKO DEPARTAMENTUA

Nafarroako Ubidetik populazioak eta industriak urez hornitzeko Partzuergoaren Estatutuaren proiektua jende aurrean jarriko da


Astelehenean, 2006ko maiatzaren 29an.  Nafarroako Ubidetik populazioak urez hornitzeko erabiltzaileen Partzuergoaren Estatutuaren proiektua jende aurrean jartzea erabaki du Nafarroako Gobernuak.

Erabaki hau hartuta, Nafarroako Gobernuak hasiera ematen dio prozesu bati Itoizko kontzesioaren toki entitate erabiltzaileen Partzuergoa eratzeko populazioak eta industriak urez hornitzeko helburuz, Iruñerriko Mankomunitateak maiatzaren 25eko ez ohiko bilkuran onetsitakoarekin bat etorriz.
Jakina denez, Ebroko Konfederazio Hidrologikoko presidenteak emandako 2004ko apirilaren 14ko ebazpenaren bidez Irati ibaitik datozen ur publikoen aprobetxamenduaren kontzesioa eman zitzaion Nafarroako Gobernuari Itoizko Urtegian (Longida), Nafarroako 87 udalerritako populazioa eta industriak urez hornitzeko xedez. Uren Legeak aurreikusitakoa betez Ebazpen horrek dio aprobetxamenduaren ustiapena mailaka egiten ahal dela, baina era berean zehazten du tokiko udalek haren titulartasuna eskuratuko dute bakarrik udalerrien mankomunitateak edo partzuergoak osatzen badituzte. Horrela eginda, kontzesioaren transferentzia eskatzen ahalko dute, izan ere, orain arte Nafarroako Gobernuaren eskuetan baitzegoen.
Halaber, Nafarroako Toki Administrazioaren Foru Legeak xedatzen duenez, Nafarroako Toki Entitateak elkartzen ahalko dira administrazio publiko desberdinekin, partzuergoak eratuz ororen intereseko helburuak erdiesteko. Horregatik, ur-aprobetxamenduaren kontzesioa pixkanaka eman ahal izateko ubidearen obrak egin ahala eta beste toki entitateei ur emariak eman ahal izateko, konponbiderik eraginkorrena partzuergo integratua eratzea da, hasiera batez Nafarroako Gobernuak eta Iruñerriko Mankomunitateak osatuta, eta bertan pixkanaka sartzen ahalko dira zerbitzu hori ematen duten toki entitateak, Itoizko uraren kontzesioaren onuradunak direnak, ubidearen obrak aurrera egin ahala eta hornidura hasen denean.
Jende aurrean jartzea

Nafarroako Gobernuaren Erabakiaren helburua da prozedura hastea Partzuergoa eratzeko eta hamabost eguneko epeaz jende aurrean jartzea, aipatu Erabakia Nafarroako Aldizkari Ofizialean argitaratu eta gero. Estatutuen kopia interesatuen eskura egonen da bertan aipatzen diren toki entitateetan, ur horniduraren arloan eskumena dutenak. Alegazioak jaso eta, egoki bada, erantzun eta gero, Gobernuak eta Mankomunitateak estatutuak onetsi eta Partzuergoa eratuko dute.
Estatutuak erregelamenduko arautzat jotzen dira eta araubide organikoa, funtzionala eta finantzarioa definitzen du, bai eta haren helburuak ere. Haien Zirriborroa, herritar interesatuen eskura egonen da ondoko herri hauetako Udaletxeetako bulegoetan eta iragarki tauletan: Ablitas, Agoitz, Arguedas, Barillas, Buñuel, Cabanillas, Cadreita, Cascante, Castejon, Cintruénigo, Corella, Cortes, Fitero, Fontellas, Fustiñana, Itzagaondoa, Lizoain, Longida, Monteagudo, Murchante, Ribaforada, Tutera, Tulebras, Untziti, Urraulbeiti, Urrotz eta Valtierra. Halaber, jarriko dira Iruñerriko eta Mairagako Mankomunitateetan.
Helburuak
Estatutuek aipatzen dituzten helburuen artean ondoko hauek dira: Nafarroako Ubidetik populazioentzako ur-horniduraren erabiltzaileen komunitate bat eratzea; partzuergoko entitate desberdinei hornidura asignazio partziala ezartzea, haien populazioen eta industrien beharren arabera; Partzuergoko kideak diren udalerrietan kokatutako industria instalakuntzei eta industrialdeei zuzendutako hornidura asignazio partziala ezartzea; eta hornidura kontzesio guztiak izapidetzea Ebroko Konfederazio Hidrografikoaren aurrean.
Azpimarratzekoa da segundoko 2.660 litrokoa dela Ebroko Konfederazio Hidrografikoak emandako kontzesioa populazioak eta industriak Itoiztik hornitzeko, alegia, urteko 76,06 hektometro kubiko. Horietatik 39,14 hektometro kubiko populazioa hornitzeko dira eta 36,92 industrientzat.

Populazio eta industrientzako ur erabilgarritasun honekin  aski beteta geldituko dira kontzesioaren helburu diren entitateak. Kontzesioa 75 urtetarako da, hau da, 2079ko apirilaren 14a arte.
Bestalde, toki entitate onuradunak elkartzeko Partzuergoaren estatutuetan ezartzen den prozedura luzatuko da denboran, izan ere, kontzesioari lotutako obren bukaera 2018ko abenduaren 31an aurreikusten baita. Zentzu horretan, jarraitzen ari den prozedura Nafarroako Gobernuak urreztatzaileen komunitateekin hasitakoaren antzekoa da.

Iruñerriko Mankomunitatearekin partzuergoa hasteko erabakia hartu izan da ekainean Tiebasko edateko uren araztegia ekainean zabalduko delako, beraz, prest egonen da aipatu toki entitatearen hornidurari ur ekarpen handia egiteko Itoiztik.
Bestalde, Nafarroako Gobernuak joan den asteko bilkuran onetsi zuen Presio Handiko Ur Horniduraren Plan Zuzendaria aldatzea, Tafalla aldean kokatu araztegi berria 2008tik aurrera eraikitzeko. Araztegi horrek Ubideko ura emanen die Nafarroako Erdialdeko herriei.

TOKI ADMINISTRAZIOKO DEPARTAMENTUA

Barillas-Tulebrasko hondakin-uren hodi biltzaileak ukitzen dituen ondasun eta eskubideak okupatzea presakoa dela deklaratu da


Astelehenean, 2006ko maiatzaren 29an.  “Barillas-Tulebrasko hondakin-uren hodi biltzailea” izeneko proiektuak ukitzen dituen ondasun eta eskubideen okupazioa presakoa dela deklaratu du Nafarroako Gobernuak, nahitaezko desjabetzapenaren  ondorioetarako.
Obren garrantzia eta presa justifikatzen da beharrezkoa delako Tulebras eta Barillasko udalerriei azpiegitura egokiak ematea hango hondakin-urak saneatzeko.
EKONOMIA ETA OGASUN DEPARTAMENTUA

Nafarroako Lurralde Aberastasunaren eta  Katastroen Erregistroari buruzko foru lege proiektua onetsi du Gobernuak

Astelehenean, 2006ko maiatzaren 29an.  Gobernuak onetsi du gaurko bilkuran Nafarroako Lurralde Aberastasunaren eta Katastroen Erregistroaren foru lege proiektua. Haren bidez ondasun higiezinen inbentario etengabeko eta gaurkotua ezarri, katastroen funtzionamendua definitu eta arautu, eta zehazten ditu higiezinak diren ondasunak, erregistratze ondorioetarako.
EKONOMIA ETA OGASUN DEPARTAMENTUA

Gobernuak lokal bat alokatu du Lizarran bertan “Julio Caro Baroja” Museo Etnologikoa jartzeko


Astelehenean, 2006ko maiatzaren 29an.  Nafarroako Gobernuak onetsi du gaurko bilkuran lokal bat alokatzea Lizarrako Merkatondoa kalean (13 zk) bertan “Julio Caro Baroja” Museo Etnografikoaren bildumak birkokatzeko.

Erabaki hau hartu izan da hasieran Museoaren egoitzatzat jotzen zen Iratxeko Monasterioa Estatuari laga izan zaiolako Paradore Nazional gisa egokitzeko.

EKONOMIA ETA OGASUN DEPARTAMENTUA

Gobernuak onetsi du lokal batzuk alokatzea Nafarroako kirol federazioentzat


Astelehenean, 2006ko maiatzaren 29an.  Nafarroako Gobernuak baimena eman du Iruñeko Nafarroako Etorbideko 1 eta 2 zenbakiko lokalak alokatzea bertan Foru Erkidegoko kirol federazioak kokatzeko aldi baterako.

Alokatzearen helburua da federazioen instalakuntzak behin-behieneko egoitza horretara eramatea Nafarroako Kirol eta Gazteriaren Institutuak Iruñeko Paulino Caballero kalean duen egoitzan obrak egiten diren bitartean, izan ere, eraikina itxita egonen da 2007 urtera arte.
HEZKUNTZA DEPARTAMENTUA

“San Francisco Javier” Lehen Hezkuntzako I.P. eta “Joaquín Romera” DBHI berritu eta handitzeko obrak bere gain hartuko ditu Hezkuntza Departamentuak

Astelehenean, 2006ko maiatzaren 29an. Nafarroako Gobernuak hitzarmen bat onetsi du Hezkuntza Departamentuak eta Mendabiako Udalak sinatu behar dutena, “San Francisco Javier” Lehen Hezkuntzako Ikastetxe Publikoa eta “Joaquín Romera” Derrigorrezko Bigarren Hezkuntzako Institutua berritu eta handitzeko. Bi zentro Mendabian daude eskola barruti berean.
Horretarako 166.500 euroko gastua onetsi da Hezkuntza Departamentuak aurre egin diezaien hitzarmenetik datozen konpromiso ekonomikoei. Gastua honelaxe banatuko da: 30.000 euro 2006ko aurrekontuaren kargura; beste horrenbeste 2007an eta 106.500 euro 2008an.
GIZARTE ONGIZATE, KIROL ETA GAZTERI DEPARTAMENTUA

”Fundación Acción contra el Hambre” erakundeari dirulaguntza bat emanen zaio Angolan nazioarteko premiazko proiektu bat egiteko

Astelehenean, 2006ko maiatzaren 29an. Nafarroako Gobernuak baimena eman dio Gizarte Ongizateko zuzendari nagusiari 30.000 euroko dirulaguntza emateko “Fundación Acción contra el Hambre” Gobernuz kanpoko erakundeari Angolan nazioarteko premiazko proiektu bat egin dezan.
Zehatz-mehatz, proiektuaren izena hauxe da: Angolako Benguela herrialdeko Cubal eta Kaibambo udalerrietan kolera epidemia errotik kentzeko premiazko laguntza.
GIZARTE ONGIZATE, KIROL ETA GAZTERI DEPARTAMENTUA

Nafarroako Mendi Federazioari dirulaguntza ba emanen zaio mendiko bidezidorrak berreskuratu, seinaleztatu eta hobetzeko


Astelehenean, 2006ko maiatzaren 29an. Nafarroako Gobernuak baimena eman dio Nafarroako Kirol eta Gazteriaren Institutuari dirulaguntza bat eman diezaion Nafarroako Mendi Federazioari mendiko bidezidorrak berreskuratu, seinaleztatu eta hobetzeko.

BESTELAKO GAIAK


Aipatutakoez landara, Nafarroako Gobernuak ondoko gai hauek ere onetsi ditu gaurko bilkuran:

Herrilan, Garraio eta Komunikazio Departamentua

-Iruña-Ultzamako autobus zerbitzuak joateko lau bidai eta bost itzultzeko izanen ditu egunero

-Sustapen Ministerioarekin hitzarmen bat sinatzea onetsi da ortofotografia digitalaren arloko lanak egiteko
Industria eta Teknologia, Merkataritza eta Lan Departamentua
-194.815 euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko
Lehendakaritza, Justizia eta Barne Departamentua

-Nafarroako Gobernuko langile finkoek 3.000 euroko soldata aurrerapenak eskatzen ahalko dituzte interesik gabe.

Nekazaritza, Abeltzaintza eta Elikadura Departamentua

-Fontellasen herrilur bat desafektatzea onetsi da gero haren erabilera lagatzeko

Kultura eta Turismo Departamentua

-Hitzarmen bat onetsi da Kultura Ordezkaritzako dokumentazioa zaintzeko

